
SAOPŠTENJE ZA JAVNOST

Parlamentarna skupština Bosne i Hercegovine donijela Zakon o izmjenama i dopunama Zakona o zaštiti ličnih podataka


Parlamentarna skupština Bosne i Hercegovine na 7. sjednici Predstavničkog doma, održanoj 27. jula 2011. i na 5. sjednici Doma naroda, održanoj 14. septembra 2011. godine donijela  je Zakon o izmjenama i dopunama Zakona o zaštiti ličnih podataka na osnovu člana IV.4.a) Ustava Bosne i Hercegovine.

Zakon je objavljen 26. septembra 2011. godine u „Službenom glasniku Bosne i Hercegovine“ broj 76/11.
Bosna i Hercegovina je potpisivanjem Sporazuma o stabilizaciji i pridruživanju 
preuzela obavezu da uskladi svoje zakonodavstvo, koje se odnosi na zaštitu ličnih podataka, sa pravom zajednice i drugim evropskim i međunarodnim zakonodavstvom o privatnosti. 
Izmjene i dopune Zakona o zaštiti ličnih podataka napravljene su radi usklađivanja Zakona sa Direktivom 95/46 Evropskog parlamenta i Vijeća o zaštiti pojedinaca u okviru obrade ličnih podataka, te o slobodnom toku tih podataka. 
Zakon je u velikoj mjeri bio usklađen sa Direktivom, ali su kroz dosadašnju primjenu uočena određena odstupanja zbog kojih je bilo neophodno pristupiti njegovoj izmjeni. 

Dio izmjena Zakona odnosi se na imenovanje direktora kojeg, umjesto Vijeća ministara, imenuje Parlamentarna skupština Bosne i Hercegovine, uvodi se funkcija zamjenika direktora, kao i propisivanje posebnih uslova za suspenziju i smjenu direktora i zamjenika direktora. Navedene izmjene su u skladu sa odredbama Direktive koja propisuje potpunu nezavisnost nadzornog organa tako što direktora i zamjenika direktora imenuje Parlamentarna skupština BiH, što je rješenje koje je već prihvaćeno u zemljama okruženja. 

